
এনক আর্ডেন।
৫৭





ক্ষণে ক্ষণে ফিরাইয়া মুখ, কহিতেছে

কত কথা জ্যেষ্ঠপুত্র সনে। জ্যেষ্ঠপুত্র,

এবে দীর্ঘ কৃঢ় দেহ, মাতৃ-পাশ্বে বসি’।

কহিছে যে কথা এনি, হইতেছে তাহে

আনন্দ সঞ্চার; তাই হাসিছে নন্দন।
মৃত ব্যক্তি বাঁচিয়া আসিয়া যেন পুনঃ,

দেখিছে আপন পত্নী—পত্নী আর নয়;

তার শিশু—সে নহে নিজের পুত্র আর—

আপন জনক-ক্রোড়ে আছে বিদ্যমান।

সব সুখ, সব শান্তি, সকল আনন্দ,

বয়স্থ সুন্দর স্বীয় পুত্র কন্যা আদি,—

সকলি অন্যের এবে; সে অন্য এখন

করিছে রাজত্ব তার স্থানে; সে এখন

স্বত্ববান সব স্বত্বে,—পায় ভালবাসা।

তনয় তনয়াদের। পূর্ব্বে এ সকল

ক’য়েছিল সবিস্তার মিরিয়াম্ লেন;

তথাপি পার্থক্য—শ্রবণে দর্শনে কত!

অবসাদে ঘূরিল মস্তক এনকের;

কাঁপিল চরণ; সামাল হইল কষ্টে,

বৃক্ষ-শাখা ধরি। আশঙ্কা বড়ই মনে,—

